
3.

Con manto da Reginna

Superbo, e Maestozo

Vegni Muza assetta sciù carro d'oro,

Vesti luxe divinna,

Habito luminozo

Mirabile per pompa, e per decoro:

Ro chiù ricco tesoro

Che ro Parnazo infonde;

L’ægua, che in gratia donna

Apollo in Eliconna 

Fa che à sguasso, e à rebocco oura m'abbonde,

Onde passe ogni meta

De venna, e canto infuriou Poeta.



4.

Dre Torre in sciù re cimme,

Muza da ti rapio

Aquila m'erzerò fin à re Stelle.

Là trà re cauze primme

L'intelletto spedio

Baranserà queste sostanse, e quelle,

De fummi, e bagatelle

Virà pascese in terra

L'hommo à ro Ce nassuo

